
Тема: Чөрүлдээниң тайылбыр домаа
	Башкының ажыл чорудулгазының сорулгазы
	Өөредиглиг: чөрүлдээниң тайылбыр домааның хамааржыр сөстерин, харыылаттынар айтырыгларын, холбажыр аргаларын,  бижик демдектерин салырын өөреникчилерге билиндирери;
Кижизидер: төрээн чуртунга, ооң ат-сураглыг кижилеринге чоргаарланыр чорукка кижизидери;
Сайзырадыр: аас болгаш бижимел чугаага нарын домактарны ажыглап тургаш, делгереӊгей кылдыр чугааланып, ажыглап билиринге чаңчыктырары.

	Кичээлдиң хевири
	Чаа тема тайылбыры.

	Чедип алыр түӊнелдери
	1. Эртем талазы-биле (дыл): чөрүлдээниң тайылбыр домаа бүдүн домакка хамааржырын, харыылаттынар айтырыгларын, холбажыр аргаларын,  бижик демдектерин салырын медереп билген турар.
2. Метапредметтиг (эртемнер талазы-биле) чедип алыр түңнелдер: чөрүлдээниң тайылбыр домаан тыва,орус, англи дылдарга  аас болгаш бижимел чугаага чедимчелиг ажыглап билиринге чаңчыктырар.
3. Бот-хуузунда чедип алыр түңнелдер: уругларны төөгүзүнге хумагалыг, тыва дылынга ынак болурунга кижизидер.

	Ажыглаар
методтар, аргалар болгаш өөредилгениң хевири
	1. Хайгаарал методу;
2. Беседа;
3. Дедукция;
4. Бөлүк болгаш бот-тускайлаң ажылдаары;

	Дерилгези
	1.Тыва дылдың 8 класс ному;
2. Карточкалар, аттыг чуруктар (Самбажык, Степан Разин, Спартак, Жанна ДАрк...)
3. Мультимедиа херексели.

	Кол билиишкиннер
	Кол домак, тайылбыр домак, чөрүлдээниң тайылбыр домаа.





	Кичээлдиң
кезектери
	Башкының ажыл-чорудулгазы

	Өөреникчиниң ажыл-чорудулгазы болгаш күзенчиг чижек харыылары
	Чедип алыр түңнелдери

	I.Өөредилгениң
 хевиринге туружу (мотивация).
	1. Иштики сагыш-сеткил талазы-биле өөреникчини кичээлге белеткээри,
азы темаже уругларны хаара тудуп алыры.
-Экии, уруглар! Олуруп алыңар.
(Сингапур методиказының элементилери-биле уругларны таныштырар.)
Башкы угаадыг чугаа-биле кичээлди эгелээр.
Бир катап философ кулу Эзопка чалап алган аалчыларынга дүъштеки чемден кылырын дилээн.Бирги хүнде аалчыларга эң-не багай, ийиги хүндн эң-не эки чем кылырын философ дааскан. Бирги хүнде бир дугаар, ийи дугаарга дыл-биле аалчыларны чемгерген.
- Чүге-ле бисти дыл-биле чемгерип тур сен?-деп айтырганнар.
- Эң-не багай чем кылыр дээриңерге дыл-биле чем кылдым. Дылдан багай чем каяа турар. Дыл-биле бот-ботттарывысты хомудадып, мегелеп. кажарлап, алгыжып-кыржып турар бис. Дыл кижилерни дайзыннар кылып, хоорай, суурларны үреп, харын-даа бүдүн күрүнелерни узуткап турар. Дыл чуртталгавысче багай чүве,  кударал-муңгарал эккеп турар.
Ийиги хүнде Эзоп база катап дыл-биле шайладып чемгерген. Философ болгаш аалчылар кайгап каан.
 -Силерни делегейде эң-не эки чем-дыл-биле- чемгердим. Дылдан эки чем философка болгаш аалчыларга кайын турар. Дылдың дузазы-биле эртемнер өөренип, билиглер чедип ап, янзы-бүрү айтырыгларны шиитпирлеп, бот-боттарывыс-биле мендилежип, айтыржып, алчып-бержип, эптежип-найыралдажып турар бис. Ооң дузазы-биле хоорай-суурлар туттутунуп, культура сайзырап турар.. Дылдан онза чүү-даа чок.
Төрээн дылывысты ава дыл деп үнелеп, келир салгалывыска бөгүнгү чаражы-биле дамчыдары бистиң хүлээлгевис. Төрээн дылын кижи бүрүзү камныг эдилеп, бокталдырбайн, чиге, чараш чугаалап чорууру чугула.
Ынчангаш онзагай тыва дылывыстың кичээлин эгелээли.

Класстың болгаш өөреникчиниң кичээлге белеткелин хынаар.
	Өөреникчи башкы-биле харылзааны тудар, кичээнгейлиг дыңнаар.
Кичээлге белен болур.
	1. Бот-тускайлаң чедип алыр түңнелдер.
Өөредилгеге хамаарылгазы эки болуру
2. Медереп билир түңнел.
Кандыг-даа чаа чүүлдү өөренип алыр деп сорулга тургустунуп келир.
3. Кылып чорудуп тургаш чедип алыр түңнел.
Боттары улаштыр ажылдаар деп сорулганы уруглар баш удур салып алыр.

	II.Катаптааш-кын. Херек кырында
шенеп өөредири.
	Ооң мурнунда өөренген чүүлдерин катаптавышаан, амгы билиг-биле харылзаштырып, оларны чаа билигге ажыглаары.
1. Катаптаашкын
Онаалга хыналдазы.
1.  Дефис демдекти чүге салганын тайылбырлаар
1. Биче сектерни тайылбырлаар.
1. Риториктиг айтырыгны чүге ажыглааныл?
1. Бирги домактың схемазын кылыр. (Таблица-биле көргүзер)
Челиңгирлеп хап-ла орза,
Чеде бербейн кай-ла баарыл?
Чээнекке чеде берзе,
Көстү бербейн кай-ла баарыл?
Айтырыгларга харыыладыр:
-Эрткен кичээлде өөренген темаңарга катааптаашкындан кылыптаалыңар.
-Кандыг тема өөренген бис, уруглар? (Даар байдалдың тайылбыр домаа)
-Даар байдалдың тайылбыр домаа деп чүл?
-Ол кандыг айтырыгларга харыылаттынып чоруур? 
Даар байдалдың тайылбыр домаан кол домактан канчалдыр ацгылаарыл?
Түңнел.
	Презентацияны көөр, башкының тайылбырын кичээнгейлиг дыңнаар.
Башкының салган айтырыгларынга кичээнгейлиг харыылаар. Чамдык уруглар сабырага домак сайгарар.
	1. Угаап шиңгээдир түңнелдер: домакка бижик демдектерин кол дээрзин шиңгээдип алыр;
2. Кылып чорудуп тура, чедип алыр түңнели: бижик демдектери, даар байдалдың тайылбыр домааның долу морфологтуг сайгарылгазы;
3. Харылзажылга талазы-биле түңнелдер: бот-тускайлаң ажылдаан соонда, бодалдарын солчуру, бодунуң бодалын шын тайылбырлап, бадыткап шыдаары, кылган ажылындан түңнелди үндүрери.










	III.Чаа теманың тайылбыры
	-Бөгүнгү ай хүннү ажылчын кыдырааштарыңарга бижиир. 
Словарьлыг ажыл
Чөрүлдээ-удурланышкак, чөрүшкек.
Бөгүн чүү деп тайылбыр домак өөренир-дир бис?
1. Ном-биле ажыл
(дүрүмнү номчуур, ажылчын кыдырааштарынга дүрүмнү бижиир) ар 83-84
1. Таблица-биле ажыл (слайд-биле ажыл)
[image: ]
Чөрүлдээниң тайылбыр домаа кол домакка даар наклонениениң кожумаанга (-за болгаш ооң фонетиктиг вариантылары) –даа деп артынчының; бээриниң турарының падеж кожумактарынга (-га, -да болгаш оларның вариантылары) –даа болгаш –ла деп артынчыларның каттышканы-биле; -даа деп артынчыга бол азы болза деп холбаа сөстерниң каттышканының дузазы-биле холбажыр.
Айтырыглары: канчалза-даа? кандыг болза-даа? канчаар болза-даа?
Чижээ:
2) Ыттар ээрерге-даа, Коккаарак оларны херекке албас. (М.А.)
Түңнел үндүрер.
	Башкының тайылбырын кичээнгейлиг дыңнаар, лингвистиктиг терминнерни сактып алыр, дүрүмнү билип алганын чижектер-биле бадыткаар.

Өөренген дүрүмүнге хамаарыштыр башкының айтырыгларынга шын харыы бээрин оралдажыр.

-Чөрүлдээниң тайылбыр домааның айтырыглары: канчалза-даа? кандыг болза-даа? канчаар болза-даа?
Чижээ: Алдар аъдым чок-даа болза, арат чазаам албатызы мен.

1. Чөрүлдээниң тайылбыр домаа чүнү илередип чоруурун тайылбырлаар.
2. Холбажыр аргаларын тайылбырлаар.
3. Айтырыгларын чугаалаар.
4.  Чөрүлдээниң тайылбыр домаанга бижик демдектерин тайылбырлаар.
	1. Медереп билир түңнели: (познавательный) кандыг-ла бир чаа чүүлдү билип алыр деп сорулга тургустунуп кээри.
2. Кылып чорудуп тура чедип алыр түңнели: (регулятивный) бот-боттарының канчалдыр ажылдаарын баш удур боданып алыр.
3. Харылзажылга талазы-биле түңнели: (коммуникатив-ный) бөлүү-биле ажылдап, бодалдар солчуру, кады ажылдап турар эштериниң илередип турар бодалынга каттыжып азы чөшпээрешпейн турарын бадыткап, үнелел бээри.


	IV.Быжыглаашкын
	2.Мергежилге 51 (2)  арын 84
Онаалгазын бир өөреникчи ыыткыр болгаш тода кылдыр номчуур, тайылбырны кылыр.
Хаалары халып баргаш,
Хаалгадан кире бергеш,
Удаан оолду силгиирге-даа,
 уйгузундан одунмаан-дыр.

3. Кожамык-биле ажыл
(слайдыда)
1. Аттынза-даа, чаңчаза-даа,
             Аалынга олурбас мен.
2. Адыр чагаа баглаза-даа,
Адыра соп чана бээр мен.
3. Шынган эъдим шылыза-даа,
Шын-на сөзүм сөглевээн мен.
3. Бөлүктеп ажылдаар.Бөлүк бүрүзү бир-бир домактың схемазын кылыр. Бижик демдектерин тайылбырлаар.
3. Кожамыктарны ырлаар.
3. Кижизидилге ажылы чорудар.
1. Кымнарның ырлап чораан кожамыктары-дыр?
1. Алдан-маадырлар деп кымнарыл?




Тываның картазындан  Амбын шерииниң Алдан-маадырларны тудуп эккелген оруун көргүзер.
4. Аттыг чурук-биле ажыл
Самбажыктың дугайында чугаашкан соонда, Спартак, Жанна дАрк, Степан Разин чуруктары –биле деңнелге ажылы чорудар.



Чуруктуң дужунга домакты номчааш, схемазын кылгаш, бижик демдээн тайылбырлаар.
.Жанна д Арк шаажылалга таварышса-даа француз чон аңаа чоргаарланып чоруур.
2.Спартак боду хосталганы алган-даа бол кулдар болгаш гладиаторлар ону кагбаан.
3. Степан Разин тараачыннарны дарлалдан хостаарын кызыдарга-даа өске таланың күжү улуг болган. 

	Башкының тайылбыры ёзугаар чурук-биле ажылдаар. Сөс-домаан сайзырадып, кол билиглерни шиңгээдип алыр, оларның аразында харылзаазын көөр.
1.Кызыгаарын болгаш нарын домактың хевирин айтыр.
2. Домакты сайгарар . (самбырага ажылдаар)
3. Схемазын чуруур.
4. Характеристиказын бижиир.



-Алдан-маадырларның
- Феодалдыг Тывага иштикиниң, даштыкының аар-берге дарлалынга национал-хосталга дээш удурланып үнген,маадырлыг чорук кылган Тываның экер-эрес оолдары.

Уруглар Алдан-маадырларның тура халыышкынынга Амбын кожууннуң (амгы үеде Тес-Хем кожуун) аңаа киржилгезин тайылбырлаар.







Уругларга төөгү кичээлинге өөренген билиглеринге даянып, деңнелге ажылы чорудар. 









          канчалза-даа?
(чөр.т.д)-са-даа, [     ]
          Канчалза-даа?
(чөр.т.д)-даа бол, [     ]
     Канчалза-даа-даа?
(чөр.т.д)-га-даа, [       ]
	1. Бот-тускайлаң чедип алыр түңнелдер. Чаа билиглерни чедип алыр.
2. Медереп-билип тургаш чедип алыр түңнелдер.
Дыӊнап болгаш бижип ора, херек медээни тодарадыр.
3. Таарыштырар түңнел.
Кылган частырыгларын эскерип билири.
4. Харылзажыр түңнел.
Билдинмейн барган таварылгаларда айтырыглар салып өөренири.

	V.Түңнел (рефлексия)
	Бажыӊга онаалга:
1.Англи дылда чөрүлдээниң тайылбыр домактарын орус болгаш тыва дылче очулдурар.


2. Мергежилге 54, 56 
3. Ийи домактың долу морфолог-синтаксистиг сайгарылгазын кылыр.
	Бодунуң туружун бадыткап тургаш, тайылбырлап чугаалаары.

Бодунуң шилилгезин бадыткап тургаш, тайылбырлап чугаалары.


	1. Угаап шиңгээдир түңнелдер: эштериниң харыызын дыңнап тургаш, бодунуң билииниң чедер-четпестерин тодарадыр.
2. Кылып чорудуп тургаш, чедип алыр түңнелдер: айтырыгларга харыылап тургаш, бергедээшкиннерни тодарадып, частырыгларын эдип, бодунуң ажылынга үнелел бээр.
3. Угаап шиңгээдир түңнелдер: кичээлге өөренген чүүлүн шын түңнеп, медереп билип алыр.

Англи дылда чөрүлдээниң тайылбыр домактарын

орус, тыва дылдарже очулдурар

Онаалга

Англи дылда чөрүлдээниң тайылбыр домактарын

6. HpI/I}IaTO‘-IHbIe NpPenI0KEeHHUs YCTYIIHUTECIbHbIC
YcTynuTenbHble NpUAaTOUHbIE NMPef/IOKEeHNS YKa3blBalT Ha 06CTOATENbCTBO, BOMPeKM
TOPOMy COBEpLUAETCH AelCTBIe [1aBHOM npeaiokeHns. OHM COeANHSIOTCS C raBHbIM
eL/TOKEHNEM COl03aMM:

Hanpuwvep:

though, (although) - xomsa whoever - kmo 6bi Hu

in spite of the fact that - necmomps na mo  whatever - umo 6v1 Hu
umo whichever - kakoii 6v1 Hu
however - kax Obl Hu

She did not cry though the tears were often in her eyes. Ona e naakaaa, xoms y Hee Ha zaa3ax uacmo Oblau c.ae3bl.
Although the weather was bad, we went for a walk. Xoms nozoda bblaa naoxas, mbl nouLau Ha npozysKy.
Whatever I may do, he is never content. Ymo 66t 51 Hu denan, on HUK0zda He bblsaem dogoseH.
He went out in spite of the fact that he had a bad cold. O ebtuen, Hecmomps Ha mo umo o 6bla OUeHb NPOCHTYHCEH.
Though (although) it was only nine o'clock, there were Xoms 6bi.10 moavko dessimy uacos, Ha yauyax 6via0 maso
few people in the streets. Hapody.

Whatever happens, she won’t have it her own way. Ymo 6b1 Hu cayuunocs, eii ne ydacmes nocmynums no-ceoemy.
L |

